
Trí huaire an chloig 

Tá gach ceist le freagairt

1.  Scríobh dhá leathanach go leith (500 focal) ar cheann amháin de na 

    hábhair seo a leanas:

(a.) Iarrtar ort alt Gaeilge a scríobh don iris Scáthán, iris Ghaeilge do mhic léinn Choláiste Phádraig. Déan cur síos ar an taithí a bhí agat ag múineadh Gaeilge sna bunscoileanna agus tú ar chleachtadh múinteoireachta. Luaigh na rudaí seo a leanas mar chuid den alt: caighdeán Gaeilge na bpáistí; na hacmhainní teagaisc agus foghlama a bhí in úsáid agat; dearcadh na múinteoirí eile i leith na Gaeilge; an cur chuige a bhí agat sa rang; na dúshláin a bhaineann le múineadh na Gaeilge; do thuairimí féin faoi mhúineadh agus faoi fhoghlaim na Gaeilge ar an mbunscoil.

(b.) Is tusa an Príomhoide i scoil nua lán-Ghaeilge, an chéad scoil dá leithéid i do cheantar féin. Scríobh alt don nuachtán áitiúil le fógraíocht a dhéanamh ar an scoil nua. Tabhair roinnt sonraí faoin scoil féin – ainm, líon na bpáistí agus na múinteoirí. Cén tábhacht a bhaineann le Gaelscoileanna sa lá atá inniu ann? Cé na hacmhainní teagaisc atá ar fáil do mhúinteoirí Gaeilge? An bhfuil áiseanna foghlama ann d’fhoghlaimeoirí óga? An bhfuil áiseanna ar líne ann do thuismitheoirí atá ag iarraidh feabhas a chur ar a gcuid Gaeilge?

2. Scríobh nóta gan dul thar leathanach (150-180 focal) ar cheann amháin de na    

    topaicí seo a leanas:

a. Nóta gearáin chuig tuismitheoir. Tá páiste i do rangsa nach mbíonn an obair bhaile déanta go sásúil aici. Scríobh nóta chuig na tuismitheoirí ag míniú na faidhbe a bhaineann leis an obair bhaile agus luaigh rud nó dhó a d’fhéadfaidís a dhéanamh le cuidiú leis an bpáiste.

b. Nóta chuig tuismitheoirí faoi chúrsaí airgid – tá ganntanas airgid ag an scoil agus táthar ag iarraidh airgead a shábháil ar shlite difriúla. Scríobh nóta chuig na tuismitheoirí agus luaigh 3 pholasaí nua atá ag an scoil le hairgead a shábháil.

c. Nóta chuig an bpríomhoide. Scríobh nóta chuig an bpríomhoide ag míniú cén fáth a mbeidh do pháiste as láthair ón scoil ar feadh coicíse. Abair léi cad iad na socruithe atá á ndéanamh agat sa dóigh nach mbeidh sé thiar ina chuid oibre nuair a fhillfidh sé ar an scoil.

3. Scríobh scéal nó cuntas gan dul thar leathanach (160-180 focal) bunaithe ar na  

habairtí thíos, i stíl a bheadh oiriúnach do dhaltaí sna hardranganna      bunscoile: 
‘D’iarr mé air gan an rún a insint do dhuine ar bith eile. Chuir mé mo mhuinín ann ach ní fhéadfadh sé a bhéal a choinneáil dúnta! ....’ 

4. Athscríobh an measúnú ceachta seo a leanas gan na lúibíní agus déan cibé athrú is gá:

Measúnú





 Tíreolas






 Fothéama: Athrú (Aeráid)

Cuspóirí:

D’éirigh liom cuspóirí (an ceacht) seo a leanas a (…) i gcrích.

Cuireadh ar chumas na bpáistí:

cúrsaí (aimsir) a (pléigh)

An (baint) atá idir gníomhaíochtaí an duine agus (an aimsir) a (tuig)
An téarma ‘téamh domhanda’ a (mínigh)
Samplaí a (tabhair) agus a gcuid tuiscintí ar (an ábhar) a (léirigh)

Ceapaim (…) bhain na páistí sult as an (ceacht). D’fhoghlaim siad an (uafás). Bhí fonn (caint) orthu agus ba léir go raibh roinnt (eolas) acu faoin ábhar. Ní raibh go leor (am) ann le deis a thabhairt do gach páiste seasamh os comhair (an rang) agus cur i láthair a dhéanamh. 

Dá (…) leis an gceacht seo a mhúineadh arís, ní (…) mórán athruithe. Bhainfinn úsáid as acmhainní breise (foghlaim), áfach. (Réitigh) bileoga (saothar) agus (iarr) ar na páistí iad a chomhlánú agus a (dathaigh). Is (…) an trua nár smaoinigh mé ar iad a chur ag obair i (beirt) agus bheadh deis againn an obair a (críoch) in am. Caithfidh mé súil a (coinnigh) ar an gclog as seo amach.

5. Athscríobh na habairtí seo gan na lúibíní agus cuir isteach an focal ceart i ngach cás:
a) Bainigí triail (…) an trealamh nua.

b) Labhair (mé) ag am lóin, a Bhairbre, agus socróimid an scéal.

c) Cé (…) ar thug tú an nóta sin, a Chiaráin?

d) Ní fada (muid) laethanta saoire an tsamhraidh, a pháistí.

e) Cáisc shona (sibh)!

f) Ní cóir do pháistí a bheith ag magadh (…) pháistí eile.

g) Cé (…) a bhfuil an locht?

h) D’iarr Seán (muid) cleachtadh a dhéanamh do cheolchoirm na Nollag.

i) Má théann sibh (…) fóir leis an bpleidhcíocht, ní bheidh cead (sibh) na ríomhairí a úsáid ar ball.
6. Mínigh na míreanna atá faoi chló trom sna logainmneacha seo a leanas: 

a) Ráth Bhile
b) An Díseart 

c) Áth Fhirdhia

Cuir Gaeilge ar na logainmneacha seo a leanas:

d) St. Stephen’s Green

e) Connolly Station

f) Bluebell

g) Abbey Street

7. Athscríobh na frásaí seo a leanas gan lúibíní agus déan cibé athrú is gá:

a) Peann (Seán Ó Ríordáin)

b) Eithne Bean (Ó Fógartaigh)

c) deartháir (Fearghas Mac Labhráin)

d) A (Marcas), is le Rónán (Ó hAnnagáin) é sin. 

e) A (Nioclás Mac Giolla Domhnaigh)

f) Méabh (Puirséil)

8. Cuir an fhoirm cheart den mhodh ordaitheach iolra i ngach abairt thíos:

a) (Seas) sa líne sin láithreach.

b) (Nigh) bhur lámha salacha agus (triomaigh) ansin iad. 

c) (Tosaigh) ar an obair bhaile anois. 

d) (Scipeáil) ar an spota agus ná (iompaigh) thart.

e) (Beir) greim láimhe ar a chéile.

f) Ná (oscail) na súile ach (éist) le rithim an cheoil.
g) (Brúigh) ar an nasc idirlín thíos.
9. Scríobh na frásaí seo a leanas gan na lúibíní agus déan cibé athrú is gá:

a) an (fadhb) (mór)

b) na (mac léinn) (páirtaimseartha)

c) na (seimineár) (suimiúil)

d) an (foireann) (díograiseach)

e) an (cáipéis) (tábhachtach)

f) an (grúpa) (dána)

g) na (freagra) (mícheart)

h) an (críoch) (sásúil)

i) na (cruinniú) (éifeachtach) 

